
ӨМНӨХ ҮГ
Улс орны эдийн засгийн үйл ажиллагаа, хөдөлмөрийн харилцаанд чухал нөлөө үзүүлэгч хүчин зүйлсийн нэг нь ААНБ-ын цалин хөлсний бүтэц, түүний тогтолцооны асуудал юм.
Ажиллагчдын цалин хөлс нэмэгдэхэд өрхийн орлого нь тэр хэмжээгээр нэмэгдэж ажилгүйдэл тодорхой хэмжээгээр буурна. Иймд цалин хөлсний бодлого нь тухайн улсын нийгмийн баталгааг илэрхийлэх бодлогын салшгүй нэг хэсэг төдийгүй хөгжлийн чухал үзүүлэлт юм.
Төрөөс цалин хөлсийг тогтоох тогтолцоог бий болгоход дэмжлэг үзүүлэх, цалин хөлсний талаар үнэн бодитой статистик мэдээллээр хангах зорилгоор бид 2009-2010 онд Олон улсын хөдөлмөрийн байгууллагын техникийн тусламжаар ҮСХ-той хамтран “Цалин хөлсний бүтцийн судалгаа”-г олон улсын арга, аргачлалын дагуу улсын хэмжээнд анх удаа хийж гүйцэтгэсэн. Энэхүү судалгаа нь тухайн үедээ ажиллагчдын цалин, хөлс, нэмэгдэл, нэмэгдэл хөлс, урамшууллын хэмжээг тусгасан, улсын хэмжээний цалин хөлсний бүтцийг тодорхойлсон суурь судалгаа болсон.

	7. 3
ӨМНӨХ ҮГ
Улс орны  эдийн засгийн үйл ажиллагаа, хөдөлмөрийн харилцаанд чухал нөлөө үзүүлэгч
хүчин зүйлсийн нэг нь ААНБ-ын цалин хөлсний бүтэц, түүний тогтолцооны асуудал юм.
Ажиллагчдын цалин хөлс нэмэгдэхэд өрхийн орлого нь тэр хэмжээгээр нэмэгдэж
ажилгүйдэл тодорхой хэмжээгээр буурна. Иймд цалин хөлсний бодлого нь тухайн улсын
нийгмийн баталгааг илэрхийлэх бодлогын салшгүй нэг хэсэг төдийгүй хөгжлийн чухал
үзүүлэлт юм.
Төрөөс цалин хөлсийг тогтоох тогтолцоог бий болгоход дэмжлэг үзүүлэх, цалин хөлсний
талаар үнэн бодитой статистик мэдээллээр хангах зорилгоор бид 2009-2010 онд Олон
улсын хөдөлмөрийн байгууллагын техникийн тусламжаар ҮСХ-той хамтран “Цалин хөлсний
бүтцийн судалгаа”-г олон улсын арга, аргачлалын дагуу улсын хэмжээнд анх удаа хийж
гүйцэтгэсэн. Энэхүү судалгаа нь тухайн үедээ ажиллагчдын цалин, хөлс, нэмэгдэл,
нэмэгдэл хөлс, урамшууллын хэмжээг тусгасан, улсын хэмжээний цалин хөлсний бүтцийг
тодорхойлсон суурь судалгаа болсон.
2013 оноос эхлэн салбарын яамнаас “Цалин хөлсний бүтцийн судалгаа”-г хоёр жил
тутамд явуулж байхаар шийдвэрлэн, зохион байгуулж ирлээ. Дундаж цалинг салбар,
мэргэжлийн болон хүйсийн ангиллаар мэдээллийг гаргасанаар, цалингийн бүтэц хэрхэн
өөрчлөгдөх хандлагыг тодорхойлохоос гадна орлогын тогтвортой байдлыг эдийн засгийн
үйл ажиллагааны салбарууд, ажил мэргэжлийн ангилал, аймаг, нийслэл, бүс нутгаар
тодорхойлон харах боломжтой болсон билээ.
Судалгаагаар ажиллагчдын үндсэн цалин, нэмэгдэл, нэмэгдэл хөлс, шагнал урамшуулал
зэрэг цалин хөлсний бүтцийг нарийвчлан тодорхойлж, бодлого боловсруулагч, шийдвэр
гаргагч нар, эрдэмтэн, судлаачид, та бүхэнд танилцуулж байна.
Судалгааны түүвэрт сонгогдон, бидний хүсэлтийг хүлээн авч, судалгаанд мэдээллээ
өгсөн ААНБ-ын удирдлага, мэргэжилтэн нартаа талархал илэрхийлье. Таны оролцоо
салбарын бодлогод ашиглахуйц мэдээллийн эх үүсвэр болж байгаа юм.
Та бүхэн судалгааны үр дүнтэй танилцан, өөрсдийн үйл ажиллагаандаа ашиглахын
зэрэгцээ судалгааны арга, аргачлал, үр дүнтэй холбоотой санал хүсэлтээ бидэнд илгээж,
хамтран ажиллахыг хүсье.
ЗАХИРАЛ Б.БАТБААТАР

ТОВЧИЛСОН ҮГИЙН ЖАГСААЛТ
ХНХЯ  Хөдөлмөр, нийгмийн хамгааллын яам
ХНХСИ Хөдөлмөр, нийгмийн хамгааллын судалгааны институт
ААНБ Аж ахуйн нэгж, байгууллага
ББН Бүх гишүүд нь бүрэн хариуцлагатай нөхөрлөл
ЗБН Зарим гишүүд нь бүрэн хариуцлагатай нөхөрлөл
МҮЭХ Монголын Үйлдвэрчний Эвлэлийн Холбоо
МАОЭНХ Монголын Ажил Олгогч Эздийн Нэгдсэн Холбоо
ОНӨҮГ Орон нутгийн өмчит үйлдвэрийн газар
ТӨҮГ Төрийн өмчит үйлдвэрийн газар
ХХДХ Хөдөлмөрийн хөлсний доод хэмжээ
ХК Хувьцаат компани
ХХК Хязгаарлагдмал хариуцлагатай компани
ҮСХ Үндэсний статистикийн хороо
НХХЯ Нийгмийн хамгаалал, хөдөлмөрийн яам
ХАА Хөдөө аж ахуй
ХССМГ Хөдөлмөрийн судалгаа, сургалт мэдээллийн газар
ЦХБС Цалин хөлсний бүтцийн судалгаа
ТББ Төрийн бус байгууллага
ЭЗҮАС Эдийн засгийн үйл ажиллагааны салбар

СУДАЛГААНЫ ХУРААНГУЙ
Цалин хөлсний  бүтцийн судалгаанд улсын хэмжээнд идэвхтэй үйл ажиллагаа
явуулж буй аж ахуйн нэгжийг энгийн санамсаргүй түүврийн аргаар түүвэрлэн 2474
байгууллагыг хамруулсан. Судалгаанд хамрагдсан ААНБ-ын 1719 нэгж нь Улаанбаатар
хотын, 755 нэгж нь орон нутгийн ААНБ байна.
Эдгээр ААНБ-уудад нийт 148999 ажиллагчид хөдөлмөр эрхэлж байна. Судалгаанд
хамрагдсан ААНБ тэдгээрт хөдөлмөр эрхэлж буй нийт ажиллагчдын 15.5 хувь нь буюу
23087 хөдөлмөр эрхлэгчдийн мэдээллийг нэгтгэн үр дүнг тооцсон болно. Судалгаанд
хамрагдсан нийт ажиллагчдын 47.3 хувь нь эрэгтэй, 52.7 хувь нь эмэгтэй ажиллагчид
байлаа. Ажиллагчдын хөдөлмөр эрхэлж буй байдлаар авч үзвэл 98.6 хувь нь байнгын, 1.4
хувь нь түр ажлын байранд хөдөлмөр эрхлэгчид байна.
Цалин хөлсний бүтэц
Судалгааны үр дүнгээр улсын хэмжээнд ажиллагчдын нийт цалингийн дундаж 1087.7
мянган төгрөг байлаа. Нийт цалингийн 84.0 хувийг нь (913.1 мян төг) үндсэн цалин,
нэмэгдэл 10.0 хувийг (108.3 мян төг), нэмэгдэл хөлс 52.2 хувийг (56.1 мян төг), 0.9 хувийг
(10.2 мян төг), шагнал урамшуулал бүрдүүлж байна.
ААНБ-ын нийт цалингийн дунджийг байршлаар харьцуулан авч үзвэл Орхон аймаг
(1.161 мянган төгрөг), Улаанбаатар хотод (1.141 мянган төгрөг) улсын дунджаас 53.5 - 73.4
мянган төгрөгөөр илүү байна. Харин Булган аймаг (653.3 мянган төгрөг), Хэнтий аймагт
(860.5 мянган төгрөг) улсын дунджаас 227.2 - 434.4 мянган төгрөгөөр бага байна.
Цалин хөлсний бүтцийг бүсээр харьцуулан авч үзвэл Улаанбаатар хотын ААНБ-ын
ажиллагчдын нийт цалингийн 87.6 хувь нь үндсэн цалин, 7.4 хувь нь нэмэгдэл, 4.2 хувь нь
нэмэгдэл хөлс, 0.7 хувийг шагнал урамшуулал байгаа нь улсын дундажтай харьцуулахад
нийт цалинд эзлэх үндсэн цалин илүү харин нэмэгдэл, нэмэгдэл хөлс, шагнал урамшуулал
бага байна. Орон нутагт эсрэгээр буюу нийт цалинд эзлэх үндсэн цалингийн хувь улсын
дундажаас бага, нэмэгдэл, нэмэгдэл хөлс, шагнал урамшуулал хувь өндөр байна.
Судалгаанд хамрагдсан ААНБ-ын ЭЗҮА-ны салбараар нийт цалингийн дунджийг,
судалгааны дундаж нийт цалинтай харьцуулахад уул уурхай, олборлолтын салбар 501.1,
санхүү болон даатгалын үйл ажиллагааны салбар 341.9, цахилгаан, хий уур,
агааржуулалтын салбар 309.7, мэдээлэл холбооны салбар 229.6, барилга 117.7, үл хөдлөх
хөрөнгийн үйл ажиллагаа, мэргэжлийн шинжлэх ухаан болон техникийн салбарт 88.9 – 90.1
мянган төгрөгөөр өндөр байна. Бусад салбарын ажиллагчид нийт цалингийн дунджаас
доогуур цалингаар ажиллаж байна. Үүнээс үйлчилгээний бусад үйл ажиллагааны салбарын
ажиллагчдын нийт цалин дунджаас 390.3 мянган төгрөгөөр доогуур байгаа нь хамгийн бага
нийт цалин байна.
Эдийн засгийн үйл ажиллагааны салбараар ААНБ-ын ажиллагчдын нийт цалингийн
бүтцийг авч үзвэл цахилгаан хий, уур агааржуулалтын хангамжийн салбарт ажиллагчдын
үндсэн цалин 61.7 хувь байгаа нь бусад салбартай харьцуулахад хамгийн бага үзүүлэлт
болж байна. Харин санхүү болон даатгалын үйл ажиллагааны салбарын ажиллагчдын
үндсэн цалин 98.0 хувь буюу хамгийн өндөр байна. Харин цахилгаан хий, уур
агааржуулалтын хангамжийн салбарт ажиллагчдын нийт цалингийн бүтцэд эзлэх
нэмэгдлийн хувь 23.7 хувь байгаа юм.
ААНБ-ын хариуцлагын хэлбэрээр харвал хувьцаат компанийн ажиллагчдын үндсэн
цалин нийт цалингийн 73.1 хувийг бүрдүүлж байгаа ч нийт цалингийн дундаж 1358.9 мянган
төгрөг, харин хоршооны ажиллагчдын үндсэн цалин нийт цалингийн 93 хувийг бүрдүүлж
байгаа ч нийт цалингийн хэмжээ хамгийн бага буюу 721.1 мянга байв.

ААНБ-ын хариуцлагын хэлбэр,  ажиллагчдын хүйсээр цалингийн бүтцийг харьцуулбал,
төрийн болон орон нутгийн өмчит үйлдвэрийн газрын эмэгтэй ажиллагчдын үндсэн
цалингийн хувь эрэгтэй ажиллагчдынхаас 3.6 - 7.2 пунктээр өндөр байна.
Судалгаанд хамрагдсан ААНБ-ын ажиллагчдын 10.1 хувь нь шагнал урамшуулал
хүртсэн байна. Шагнал урамшуулалд хамрагдсан ажиллагчдын 58.8 хувь нь эмэгтэй, 41.2
хувь нь эрэгтэй байв. ААНБ-ууд шагнал, урамшууллыг тооцохдоо үндсэн цалингийн дүнгээс
дунджаар 10.2 хувиар тооцож олгожээ.
Төсөвт байгууллагын ажиллагчид шагнал урамшуулалд хамрагдах нь түгээмэл хэдий
ч хувь, хэмжээ нь улсын дундажтай ойролцоо буюу үндсэн цалингийн 11.1 хувь байна.
Харин хувьцаат компани, төрийн өмчит үйлдвэрийн газрын ажиллагчид үндсэн цалингийн
67.5, 39.4 хувиар тус тус шагнагдсан нь хамгийн өндөр үзүүлэлт болж байна.
Цалин хөлс нэмэгдүүлсэн нийт ААНБ-ын 75.4 хувийг хязгаарлагдмал хариуцлагатай
компани, 11.9 хувийг төсөвт байгууллага эзэлж байна. Цалин хөлсөө нэмсэн
хязгаарлагдмал хариуцлагатай компанийн 25 хувь нь хамтын гэрээ хэлэлцээрийн дагуу, 75
хувь нь ажил олгогчдын шийдвэрээр цалин хөлсийг нэмэгдүүлсэн байна. Харин төсөвт
байгууллагын 84.4 хувь нь засгийн газрын тогтоол, шийдвэрээр, 14.1 хувь нь ажил
олгогчийн шийдвэрээр цалин хөлсийг нэмсэн байна.
Цалин тооцож буй үзүүлэлт
Ажил олгогчид ажиллагчдын ажилласан жил, ур чадвар мэргэжлийн зэрэг, ажлын
гүйцэтгэл буюу хийснээр, ажлын байран дах ажил үүрэг, албан тушаал гэсэн үзүүлэлтийг
дангаар нь, эсвэл хоёроос гурван үзүүлэлт харгалзан үндсэн цалинг тогтоодог байна.
Зураг 0.1. ААНБ-уудын нийт цалинг тооцож буй үзүүлэлт
Ажил олгогчдын 21.1 хувь нь ажиллагчдын ажилласан жилээр, 5.3 хувь нь ур чадвар
мэргэжлийн зэргээр, 25.5 хувь нь ажлын гүйцэтгэл буюу хийснээр, 48.1 хувь нь ажлын
байран дах ажил үүрэг, албан тушаал гэсэн үзүүлэлтээр үндсэн цалин тооцож байна. Цалин
тооцож буй үзүүлэлт нь өмнөх судалгааны үр дүнгээс ур чадвар мэргэжлийн зэргээр (1.9
пунктээр), ажлын гүйцэтгэл буюу хийснээр (12.3 пунктээр) үндсэн цалин тооцож буй ажил
олгогчдын хувь өссөн байна.

Зураг 0.2. Цалинг  тооцож буй үзүүлэлт ААНБ-ын хариуцлагын хэлбэрээр
Ажиллагчдын үндсэн цалинг тооцож буй үндсэн үзүүлэлтийг ААНБ-ын хариуцлагын
хэлбэрээр авч үзвэл Хязгаарлагдмал хариуцлагатай компани ажиллагчдын гүйцэтгэл буюу
хийснээр үндсэн цалин тооцож буй үзүүлэлтийн 83.2 хувийг, төсөвт байгууллагууд
ажилласан жилийг харгалзан үндсэн цалинг тооцож байгаа дүнгээр 65.4 хувийг эзэлж
байна. Хязгаарлагдмал хариуцлагатай компани нь ажиллагчдын гүйцэтгэж буй ажил үүрэг,
ажлын гүйцэтгэл буюу хийснээр гэсэн 2 үзүүлэлтийг харгалзан үндсэн цалинг тооцож
байгаа нь бусад ААНБ-аас өндөр байна.
Үндсэн цалин
Судалгааны үр дүнгээр ажиллагчдын үндсэн цалингийн улсын дундаж 913.1 мянган
төгрөг байна. Эрэгтэй ажиллагчдын үндсэн цалин дунджаар 985.5 мянган төгрөг, эмэгтэй
ажиллагчдын үндсэн цалин дунджаар 848.3 мянган төгрөг байна. Судалгаанд хамрагдсан
эрэгтэй ажиллагчдын үндсэн цалингийн дундаж эмэгтэй ажиллагчдын дунджаас 13.9
хувиар буюу 137.1 мянган төгрөгөөр илүү байна.
Ажиллагчдын үндсэн цалинг ААНБ-ын үйл ажиллагаа эрхэлж байгаа байршил бүсээр
харьцуулан авч үзвэл Улаанбаатар хотын ажиллагчдын үндсэн цалин улсын дунджаас 9.5
хувиар буюу 86.5 мянган төгрөгөөр өндөр байна. Бусад аймгийн үндсэн цалин (Өмнөговь
аймагт 913.7 мянган төгрөг буюу улсын дундажтай тэнцүү) улсын дунджаас доогуур байна.
Булган аймгийн хувьд үндсэн цалин улсын дунджаас 37.0 хувиар буюу 337.8 мянган
төгрөгөөр бага байгаа нь хамгийн доогуур үзүүлэлт болж байна.
Бүсээр харьцуулбал орон нутгийн ажиллагчдын үндсэн цалингийн дундаж улсын
дундажаас 114.4 - 200.8 мянган төгрөгөөр бага. Баруун бүсэд (712.3 мянган төгрөг) хамгийн
бага буюу улсын дунджаас 22.0 хувиар доогуур байна. Гэхдээ баруун бүсэд эмэгтэй
ажиллагчдын үндсэн цалин эрэгтэй ажиллагчдынхаас 2.3 мянган төгрөгөөр илүү төдийгүй
бүсийн дундажаас өндөр гэсэн сонирхолтой дүн гарсан.
Ажиллагчдын үндсэн цалингийн дунджийг насны бүлгээр ангилан улсын дундажтай
харьцуулахад 16-25 насны ажиллагчдынх 5.1 хувиар, 46-аас дээш насныхны хувьд 2.3 – 4.3
хувиар доогуур. Харин 26-35 насны ажиллагчдынх 31.1 мянган төгрөгөөр, 36-45 насныхны
хувьд 9.4 мянган төгрөгөөр илүү байна.
Судалгаанд хамрагдсан ААНБ-ын ажиллагчдын үндсэн цалингийн дунджийг хүйс,
боловсролоор харьцуулбал магистр зэрэгтэй ажиллагчдын үндсэн цалин улсын дунджаас
341.3 мянган төгрөгөөр буюу 37.4 хувиар ахиу байна. Гэвч магистр зэрэгтэй эрэгтэй
ажиллагчид улсын дунджаас 561.7 мянган төгрөгөөр буюу 61.5 хувиар илүү цалин авдаг
байхад магистр зэрэгтэй эмэгтэй ажиллагчид 203.1 мянган төгрөгөөр буюу 22.2 хувиар л
илүү байна. Харин бага боловсролтой эсвэл боловсролгүй эмэгтэй ажиллагчидын үндсэн
цалингийн дундаж эрэгтэйчүүдийнхээс ахиу байдаг байна.

ААНБ-ын эдийн засгийн  үйл ажиллагааны салбараар үндсэн цалингийн дунджийг
харьцуулан үзвэл уул уурхай, олборлолтын салбарт хамгийн өндөр буюу 537.0 мянган
төгрөгөөр, санхүү болон даатгалын үйл ажиллагааны салбарт 482.6 мянган төгрөгөөр
улсын үндсэн цалингийн дунджаас ахиу байна. Харин үйлчилгээний бусад үйл
ажиллагааны салбарын ажиллагчид улсын үндсэн цалингийн дунджаас 245.0 мянга, урлаг
үзвэрийн, тоглоом наадмын үйл ажиллагааны салбар 189.9 мянга, боловсролын салбарын
ажиллагчид 166.0 мянга, хүний эрүүл мэнд ба нийгмийн хамгааллын салбар 147.9 мянган
төгрөгөөр доогуур байгаа нь анхаарал хандуулах ёстой асуудлын нэг мөн.
Ажиллагчдын үндсэн цалинг байгууллагын хариуцлагын хэлбэрээр харьцуулбал ХХК-
ны ажиллагчдын үндсэн цалин 1046.0 мянган төгрөг байгаа нь улсын үндсэн цалингийн
дунджаас 14.6 хувиар өндөр байна. Харин төсөвт байгууллагын ажиллагчдын үндсэн цалин
улсын дунджаас 20.4 хувиар бага байна.
Нийт ба үндсэн цалингийн өөрчлөлт
Цалин хөлсний бүтцийн 2021 оны судалгааны дүнгээр ажиллагчдын нийт цалингийн
дундаж 1087.7 мянган төгрөг байгаа нь 2019 оны дүнгээс 19.8 мянган төгрөг буюу 1.9 хувиар
нэмэгдсэн, үндсэн цалин 13.9 мянган төгрөг буюу 1.5 хувиар буурсан.
Зураг 0.3. Үндсэн болон нийт цалингийн харьцуулалт, хүйсээр
Нийт ба үндсэн цалингийн өөрчлөлтийг хүйсээр тодруулбал эрэгтэй ажиллагчдын
нийт цалин 0.6 хувь буюу 7.4 мянган төгрөгөөр, эмэгтэй ажиллагчдын цалин 4.4 хувь буюу
43.1 мянган төгрөгөөр нэмэгдсэн байна. Харин эрэгтэй ажиллагчдын үндсэн цалин 19.0
мянган төгрөг буюу 1.9 хувиар буурсан, эмэгтэй ажиллагчдынх 2.9 мянган төгрөгөөр буюу
0.3 хувиар нэмэгдсэн.
Судалгааны дүнгээр ажиллагчдын цалингийн бүтцийг 2019 оны нийт цалингийн
бүтэцтэй харьцуулбал 2021 оны нийт цалинд эзлэх үндсэн цалин 84.0 хувь болж 2.8
пунктээр, шагнал урамшуулал 0.9 хувь болж 0.4 пунктээр өмнөх судалгааны дүнгээс
буурсан. Харин ажиллагчдын нэмэгдэл 2021 оны дүнгээр 10.0 хувь болж 2.5 пунктээр,
нэмэгдэл хөлс 5.2 хувь байгаа нь 0.7 пунктээр өссөн байна.
Зураг 0.4. Цалингийн бүтцийн харьцуулалт, оноор

Бүрэн бус цагаар  хөдөлмөр эрхэлж буй ажиллагчид
Судалгаанд хамрагдсан ААНБ-ын ажиллагчдын 3.2 хувь нь бүрэн бус цагаар буюу 7
хоногт дунджаар 36.7 цаг хөдөлмөр эрхэлж байна. Тэдний 59.3 хувь нь эрэгтэй, 40.7 хувь
нь эмэгтэй, дундаж нас 41.3 байгаа юм. Эмэгтэй ажиллагчдын 7 хоногийн ажлын дундаж
цаг эрэгтэйчүүдээс 1.2 цагаар бага байна.
ААНБ-ын ЭЗҮА-ны салбараар харвал тээвэр ба агуулахын үйл ажиллагааны салбар
(12.4 хувь), удирдлагын болон дэмжлэг үзүүлэх үйл ажиллагааны салбар (11.1 хувь),
бөөний болон жижиглэн худалдааны салбарт (11.0 хувь) хамгийн олон бүрэн бус цагаар
хөдөлмөр эрхлэгчид байна.
Бүрэн бус цагаар ажиллагчид улсын нийт цалингийн дунджаас бага цалингаар
хөдөлмөр эрхэлж байна. Нийт цалингийн дундаж 806.2 мянган төгрөг байгаагийн 90.9 хувь
нь үндсэн цалин, 4.3 хувь нь нэмэгдэл, мөн 4.3 хувь нь нэмэгдэл хөлс, 0.5 хувь нь шагнал
урамшуулал байна.
Бүрэн бус цагаар ажиллагчдын үндсэн цалингийн дундаж 732.7 мянган төгрөг буюу
улсын үндсэн цалингийн дунджаас 180.5 мянган төгрөгөөр бага байна. Хүйсийн харьцааны
хувьд эрэгтэй бүрэн бус цагаар хөдөлмөр эрхлэгчийн үндсэн цалингийн дундаж эмэгтэй
ажиллагчдынхаас 34.0 мянган төгрөгөөр буюу 4.7 хувиар доогуур байна.
ХХДХ болон түүнээс бага хэмжээгээр цалинжиж буй ажиллагчид
Судалгааны мэдээлэл цуглуулах үе буюу 2021 оны 5-р сарын байдлаар хөдөлмөрийн
хөлсний доод хэмжээ нэг цагт 2500 төгрөг буюу сард 420.000 төгрөг байв.
Судалгаанд хамрагдсан нийт ажиллагчдын 31.2 хувь нь үндсэн цалингийн дундаж
буюу 913.1 мянган төгрөгөөс дээш үндсэн цалингаар хөдөлмөр эрхэлж байгаа бол 64.3 хувь
нь үндсэн цалингийн дунджаас бага ч хөдөлмөрийн хөлсний доод хэмжээнээс дээш үндсэн
цалингаар цалинжиж байгаа үр дүн гарсан. Харин 4.6 хувь буюу 1053 нь хөдөлмөрийн
хөлсний доод хэмжээгээр 4.7 хувь буюу 1082 ажиллагчид ХХДХ-ээс бага цалинтай байна.
Хөдөлмөрийн хөлсний доод хэмжээ болон түүнээс бага үндсэн цалинтай
ажиллагчдын 55.4 хувь нь эрэгтэй, 44.6 хувь нь эмэгтэй, 94.6 хувь нь байнгын ажлын
байранд, 5.4 хувь нь түр ажлын байранд ажиллаж байна.
Судалгаанд хамрагдсан ААНБ-ын хариуцлагын хэлбэрээр хөдөлмөрийн хөлсний доод
хэмжээнээс бага цалинтай ажиллагчдын 88.3 хувийг нөхөрлөл хоршоо, төрийн бус
байгууллагын ажиллагчид бүрдүүлж байна. ААНБ-ын өмчийн хэлбэрээр хөдөлмөрийн
хөлсний доод хэмжээгээр ажиллагчдын 77.8 хувь нь Монгол Улсын иргэний өмчийн ААНБ-
д ажиллаж байна.
Эдийн засгийн үйл ажиллагааны салбараар авч үзвэл бөөний болон жижиглэн
худалдаа (22.7 хувь), барилга (15.7 хувь), боловсруулах үйлдвэрлэл (12.8 хувь),
үйлчилгээний бусад салбарт (9.8 хувь) хөдөлмөрийн хөлсний доод хэмжээнээс бага
цалинтай ажиллагчдын талаас илүү хувь нь хөдөлмөр эрхэлж байна.
Хөдөлмөрийн хөлсний доод хэмжээ болон түүнээс доогуур үндсэн цалингаар
ажиллаж буй ажиллагчдын дунд 26-45 насныхан өндөр хувийг эзэлж байна. Ажиллагчдын
тооны бүлгээр авч үзвэл томоохон ААНБ-ууд ажиллагчдаа хөдөлмөрийн хөлсний доод
хэмжээгээр болон түүнээс доогуур үндсэн цалингаар цалинжуулах нь ховор байдгийг
ажиглаж болно.
Ажлын цагийн үзүүлэлт
Судалгааны мэдээлэл цуглуулсан 2021 оны 5 сарын байдлаар судалгаанд
хамрагдсан 23087 ажиллагчдын 8.6 хувь буюу 1984 нь ажлын бус өдрөөр юм уу илүү цагаар
ажиллаж байжээ. Ажиллагчдын ажлын бус өдөр юм уу илүү цагаар ажиллах өмнөх
судалгааны мөн дүнгээс буурсан байна.

Судалгаанд хамрагдсан ажиллагчдын  3.2 хувь нь ажлын бус өдрөөр, 5.2 хувь нь илүү
цагаар хөдөлмөр эрхэлсэн байна. Ажлын бус өдөр ажиллаж байсан ажиллагчид тухайн
ажлын байранд сард дунджаар 3.4 өдөр, илүү цагаар ажилласан ажиллагчид сард
дунджаар 39.3 цаг ажилласан байна.
ААНБ-ын хариуцлагын хэлбэрээр авч үзвэл ажлын бус өдөр ажилласан ажиллагчдын
82 хувь, илүү цагаар ажилласан ажиллагчдын 70.5 хувь нь ХХК-ийн ажиллагч байна.
Ажлын бус өдөр болон илүү цагаар ажилласан ажиллагчдын 47 хувь нь нэмэгдэл хөлс
авсан бол 53 хувь нь ажлын хөлс аваагүй байна.
ААНБ-ын өмчийн хэлбэрээр авч үзвэл ажлын бус өдөр болон илүү цагаар ажилласан
нийт ажиллагчдын 74.2 хувь нь Монгол Улсын иргэний хувийн, 15.3 хувь нь төрийн өмчийн
ААНБ-уудад ажиллаж байна.
Эдийн засгийн үйл ажиллагааны салбараар дүнг харьцуулан авч үзвэл бөөний болон
жижиглэн худалдаа 27.3, боловсруулах үйлдвэрлэл 12.4, барилга 18.2, хүний эрүүл мэнд
ба нийгмийн халамжийн салбар 11.3 хувиар ажлын бус өдөр болон илүү цагаар
ажиллагчдаа ажиллуулдаг нь хамгийн өндөр үзүүлэлт болж байна.
ААНБ -ын үйл ажиллагаанд гарсан цар тахлын нөлөө
Судалгаанд хамрагдсан нийт ААНБ-ын үйл ажиллагаанд үзүүлсэн цар тахлын нөлөөг
тодруулбал ажил олгогчдын 35.0 хувь үйл ажиллагаагаа түр хугацаагаар хаасан, 32.3 хувь
нь үйл ажиллагаагаа багасгасан гэж хариулсан байна. Бусад 32.8 хувь нь тодорхой
өөрчлөлт гараагүй гэж хариулжээ.
Судалгаанд хамрагдсан байгууллагын цар тахлын нөлөөгөөр орлогод гарсан
өөрчлөлтийг хөл хорио болон бусад арга хэмжээний өмнөх хэвийн үйл ажиллагааны
орлогоор харьцуулж тодруулахад нийт ААНБ-ын 65.3 хувьд нь үйл ажиллагааны орлого
ихээхэн буурсан бол 34.7 хувьд орлого буураагүй байна.
Хөдөлмөр эрхлэлтийн зардал
Судалгаанд хамрагдсан ААНБ-ын хөдөлмөр эрхлэлтийн нийт зардлын 80.0 хувийг нь
ажиллагчдын цалин хөлс, 2.5 хувийг нөхөн олговор, 12.5 хувийг нийгмийн хамгааллын
зардал, 0.6 хувийг сургалтын зардал, 4.5 хувийг хөдөлмөрийн бусад зардал эзэлдэг байна.
Цалин хөлсний нийт зардалд үндсэн цалин 77.1 хувийг, нэмэгдэл 0.6 хувийг, нэмэгдэл
хөлс 9.8 хувийг, шагнал урамшуулал 8.8 хувийг ажиллаагүй цагийн олговор 3.4 хувийг, ажил
гүйцэтгэх түүнтэй холбоотой олговрын зардал 0.2 хувийг бүрдүүлж байна.
Ажиллагчдад биет болон бүтээгдэхүүн хэлбэрээр олгосон нийт нөхөн олговрын
зардлын 63.9 хувийг хоолны, 12.3 хувийг унааны, 14.1 ажиллагчдын тээврийн түлш
шатахууны, 7.1 хувийг түлээ нүүрсний, 2.6 хувийг бусад зардал эзэлж байна.
Ажил олгогчоос ажиллагчдын нийгмийн даатгалын шимтгэлд төлсөн зардал нь нийт
нийгмийн хамгааллын зардлын 94.3 эзэлж байна.
Ажиллагчдыг давтан сургах тухайн ажил мэргэжилд мэргэшүүлэх зардалд нийт
сургалтын зардлын 49.5 хувийг, ажлын байрны хөдөлмөрийн аюулгүй байдал, эрүүл ахуйн
сургалт зохион байгуулахтай холбоотой үйл ажиллагаанд 39.5 хувийг, шинэ ажиллагчдыг
дадлагажуулахад 2.0 хувийг, ажиллагчдын сургалт түүнтэй холбоотой бусад зардалд 9.0
хувийг зарцуулж байна.

БҮЛЭГ 1
СУДАЛГААНЫ АРГАЧЛАЛ

БҮЛЭГ 1. СУДАЛГААНЫ  АРГАЧЛАЛ
Цалин хөлсний бүтцийн тухай асуудал хөдөлмөрийн харилцаанд голлох үүрэг
гүйцэтгэдэг. 2010 онд НХХЯ /тухайн үеийн нэрээр/ Олон Улсын Хөдөлмөрийн байгууллагын
техникийн тусламжтайгаар ҮСХ-той хамтран Цалин хөлсний бүтцийг судалгааг зохион
байгуулж байжээ. Улмаар 2013 оноос хоёр жил тутамд тогтмол гүйцэтгэж байхаар болсон
бөгөөд 2021 онд давтамжийн дагуу үндэсний хэмжээнд зургаа дахь удаагаа амжилттай
хийж гүйцэтгэлээ.
1.1. Судалгааны зорилго, зорилт
Судалгааны зорилго нь улсын хэмжээнд хөдөлмөр эрхлэгчдийн цалин хөлс, түүний
бүтцийн талаарх мэдээллийг шинэчлэх, ААНБ-ын үйл ажиллагаа, ажиллагчдын хөдөлмөр
эрхлэлт, ажлын байр тэдгээрт зарцуулж буй зардлын мэдээллийг бий болгох, ажил
олгогчоос олгож буй үндсэн болон нийт цалин, нэмэгдэл, нэмэгдэл хөлс, шагнал
урамшуулал зэргийг нарийвчлан судалж, хөдөлмөрийн хөлсний доод хэмжээ болон бусад
цалин хөлстэй холбогдох үзүүлэлтүүдтэй уялдуулан дүгнэлт гаргахад оршино. Энэхүү
зорилгын хүрээнд дараах зорилтуудыг ханган ажиллаа.
• Цалин хөлсний бүтцийн мэдээллийг тодорхой үзүүлэлтүүдээр шинэчлэн
шинжилгээний ажлын мэдээллийг баяжуулах;
• Цалин хөлсний бүтэц, үндсэн цалин тооцож буй үзүүлэлтийг тодорхойлох;
• Аж ахуй нэгж, байгууллагын хариуцлагын хэлбэр, өмчийн хэлбэр, үйл
ажиллагааны чиглэл, ажиллагчдын тоо, ажиллагчдын хүн ам зүйн үзүүлэлтүүд,
мэргэжлийн чиглэл, ангилал, албан тушаал, цалин олголтын хугацааны
давтамжаар нь цалин, нэмэгдэл, нэмэгдэл хөлс, шагнал урамшууллын хэмжээ,
өөрчлөлт зэргийг харьцуулан гаргах;
• ААНБ-ын үйл ажиллагаа, ажиллагчдын хөдөлмөр эрхлэлт, ажлын байранд
зарцуулсан зардлын мэдээллээр хөдөлмөр эрхлэлтийн зардлын индекс тооцох;
• Судалгааны мэдээллийг боловсруулан тайлан, зөвлөмж бэлтгэх, хэрэглэгчдэд
хүргэх ажлыг зохион байгуулах;
1.2. Судалгааны ач холбогдол
Цалин, хөлсний бүтцийн талаарх мэдээллийг дэлгэрэнгүй байдлаар шинэчлэхийн
зэрэгцээ ажиллагчдын цалин хөлсний бүтцийг нарийвчлан судалж, санал зөвлөмжийг
салбарын яамны бодлого боловсруулагчид болон бусад судлаачид, хэрэглэгчдэд хүргэнэ.
Судалгааны үр дүнгээр хөдөлмөрийн харилцааны гол үзүүлэлт болох ажиллагчдын цалин
хөлсний дунджийг мэргэжлийн үндсэн бүлэг болон нас, хүйс, ажиллагчдын бүрэн, бүрэн
бус цагаар хөдөлмөр эрхэлж буй байдал зэрэг үндсэн үзүүлэлтийг тогтоохын зэрэгцээ
тодорхой давтамжтайгаар хийгддэг судалгааны онцлогийн дагуу өмнөх жилийн судлагааны
үр дүнгээр цалингийн өөрчлөлт бусад хөдөлмөрийн зах зээлийн мэдээллээр харьцуулан
үзэх боломжтой болно.
1.3. Судалгааны хязгаарлагдмал байдал
Цалин хөлсний бүтцийн судалгаа нь мэдээллийн хүрээнд дараах хязгаарлалтыг өөртөө
агуулсан болно.
Үүнд:

➢ Бизнес регистрийн  санд бүртгэлтэй ААНБ-аас түүврийн хүрээг бэлтгэсэн тул албан
бус сектор болон олон улсын санхүүжилт бүхий томоохон төсөл, хөтөлбөр судалгааны
хүрээнд хамрагдаагүй;
➢ Үйл ажиллагаа явуулаагүй Х тайлантай болон хаяг байршил тодорхой бус ААНБ-ыг
хамруулаагүй;
➢ Цалин хөлсний бүтцийн судалгааг түүвэрт хамрагдсан ААНБ-ын ажиллагчдын 2021
оны 5 дугаар сарын цалингийн цэсэд үндэслэн авсан;
➢ Олон Улсын байгууллагуудын мэдээлэл хангалтгүй тул түүврийн хүрээнээс хасаж
тооцсон;
➢ Судалгааны мэдээлэл цуглуулах явцад үйл ажиллагаа явуулаагүй болон мэдээлэл
өгөхөөс татгалзсан ААНБ-ын мэдээллийг тайланд тусгаагүй болно;
1.4. Судалгааны хамрах хүрээ
Монгол Улсын хэмжээнд 2021 оны нэгдүгээр улирлын байдлаар ҮСХ-ны бизнес
регистрийн санд нийт 205.7 мянган аж ахуйн нэгж, байгууллага бүртгэлтэй байгаагаас 91.6
буюу 47.1 хувь нь байнгын үйл ажиллагаа явуулж байна. Цалин хөлсний бүтцийн
судалгааны түүврийн хүрээг тогтоохдоо 59.9 мянган буюу 29.1 хувь нь үйл ажиллагаагаа
эхлээгүй, 47.1 мянга буюу 22.9 хувь нь түр зогссон, 4.7 мянга буюу 2.3 хувь нь бүрэн зогссон,
2.3 мянга буюу 1.1 хувь нь хаяг байршил тодорхойгүй болон 2021 оны эхний улиралд
санхүүгийн Х тайлан өгсөн ААНБ-ыг хасаж түүврийн хүрээг тодорхойлсон. Судалгааны
мэдээллийн чанар, нэгжийн хамрагдалтыг хангах, түүврийг оновчтой сонгохын тулд дараах
үзүүлэлтийн харгалзан, 2727 ААНБ-ыг судалгаанд хамруулахаар тооцсон.
Үүнд:
• Эдийн засгийн үйл ажиллагааны салбаруудыг;
• ААНБ-ын ажиллагчдын тооны бүлгээр;
• ААНБ-ын хариуцлагын хэлбэрийг;
• ААНБ-ын өмчийн хэлбэрийг;
• Газар зүйн байршлыг;
Судалгаанд хамрагдахаар сонгогдсон нийт байгууллагын 69.1 хувь нь Улаанбаатар
хот, 30.9 хувь нь орон нутагт байнгын үйл ажиллагаа явуулж байгаа байгууллагууд байна.
1.5. Түүврийн хэмжээ
Судалгааны түүврийн хэмжээг тооцохдоо өмнө хийгдсэн судалгааны мэдээллийг
харьцуулах боломжийг бүрдүүлэх үүднээс ажиллагчдын тооны бүлэг, дизайныг хэвээр
хадгалсан. Тухайн жилийн ААНБ-ын тоо, тэдгээрт ажиллаж буй ажиллагчдын тооны
өөрчлөлтөөс хамаарч ЭЗҮА-ны салбарыг ажиллагчдын тооны бүлгийн хуваарилалттай
хосолмол болгон түүврийн хүрээг үүсгэсэн. Энэ нь түүврийн дизайны онцлогийг илэрхийлэх
бөгөөд, түүврийн жигд оновчтой хуваарилалт хийх боломжийг бүрдүүлсэн. ААНБ-ын
ажиллагчдын тооны интервалаар дараах бүлгийг үүсгэж бүлгийн дагуу түүврийн хүрээг
хуваарилсан. Судалгаанд хамрагдах ААНБ-ын хэмжээг тодорхойлох арга аргачлалын
дагуу 150 ба түүнээс дээш ажиллагчидтай ААН-үүдийг нэлэнхүйд нь судалгаанд хамруулна.

Хүснэгт 1.1 ААНБ,  ажиллагчдын эзлэх хувь ажиллагчдын тооны бүлэг
Бүлэг
Ажиллагчдын
тоо
ААНБ-ийн эзлэх
хувь
Ажиллагчдын эзлэх
хувь
1 1 - 5 39.5 87.5
2 6 - 19 14.9 5.4
3 20 - 49 3.8 4.3
4 50 - 149 16.7
2,8
5 150+ 25.0
100.0 100.0
Судалгааны үндсэн үр дүнг ЭЗҮА-ны салбар болон бусад үндсэн үзүүлэлтээр тооцох
бөгөөд 2019 оны судалгааны түүврийн дизайныг хэвээр хадгалснаар өмнөх
судалгаануудын үр дүнтэй харьцуулах боломжийг хангасан юм.
1.6. Түүврийн хэмжээг тооцох
Судалгаанд 150 ба түүнээс дээш ажиллагчидтай байгууллагыг нэлэнхүй хамруулах
учир түүврийн хүрээ 5 дугаар бүлгийн ААН-үүдийн тоогоор багасна. 2021 оны нэг дүгээр
улирлын байдлаар бизнес регистрийн санд бүртгэлтэй байгаа ААНБ-ын 683 нэгж нь 150 ба
түүнээс дээш ажиллагчидтай байна.
Иймд 91685-683=91002 гэсэн хүрээнээс хоёр дахь түүврийн хэмжээг тодорхойлно.
Түүврийн хэмжээг тодорхойлохдоо
дараах томьёог ашиглана. Үүнд:
(1)
Судалгааны түүвэр нь 95 хувийн ач холбогдолтой байх түвшинд статистик тооцооллын
утгыг авч үздэг бөгөөд энэ үед t статистикийн утга 1.96 гэсэн утгыг авдаг. Нөгөөтээгүүр бид
үлдсэн эх олонлогийн түвшинд ажиллагчдын тооны дундаж болон стандарт хазайлтыг
тооцоход дараах үр дүн гарсан.
𝑦
̅ = 6.06 𝑆 = 23.7
Харьцангуй алдааг ойролцоогоор 9.0 хувь байна гэж үзвэл бидний таамаглаж байгаа
түүврийн харьцангуй алдааны хязгаар е=0.09* 6.06=0.54 болно. Дээрх утгуудыг түүврийн
томьёонд орлуулан тооцъё.
𝑛 = (
𝑍𝛼/2 ∗ 𝑆
𝑒
)
2
= (
1.96 ∗ 23.7
0.54
)
2
= 2044
Хэрвээ N буюу эх олонлогийн хэмжээг харьцангуй бага гэж үзвэл (2) томьёоны дагуу
шинэчлэн тооцож болно.
(2) Улмаар 𝑛 =
2091
1+
2091
91002
= 2044 болно.
Ингэвэл бидний түүврийн нийт хэмжээ n(f)=683+2044=2727
1.7. Түүврийн хувиарлалт
Ажиллагчдын тооны бүлгээр 5 дугаар бүлэг нь нэлэнхүй түүвэр учир ямар нэгэн
байдлаар хуваарилах шаардлагагүй. Бусад буюу 1-4 дүгээр бүлгийн ажиллагчдын тооны
бүлэгт 2044 нэгжийг хуваарилах шаардлага гарч байна.
Өгөгдсөн түүврийн хэмжээг(n*) бүлгүүдэд хуваарилах дараах аргууд байдаг.
2
/ 2
SRS
z S
n
e
 
 
=  
 
N
n
n
n
SRS
SRS
+
=
1

1. Пропорционал хуваарилалт  буюу эх олонлогийн тодорхой мэдээлэл (стандарт хэлбэлзэл)
өгөгдөөгүй бөгөөд энгийн хуваарилалтыг хийхийг хүсэж байгаа үед ашигладаг арга
(3)
2. Оновчтой буюу Ньюманы (Neyman) хуваарилалт буюу бүлэг тус бүрийн стандарт
хэлбэлзлийн талаарх мэдээлэл өгөгдсөн үед эх олонлогийн нийт хэмжээтэй уялдуулан
жигнэж бүлэг тус бүрийн түүврийн хэмжээг тогтоодог оновчтой арга.
(4)
3. Зардлын хувьд зохистой хуваарилалт нь оновчтой хуваарилалтын өргөтгөсөн арга буюу
өгөгдсөн нэгжийн зардлын түвшинд түүврийн хэмжээг оновчтой хуваарилах арга юм.
(5)
Дээрх 3 аргаас ихэвчлэн оновчтой (Neyman) хуваарилалтын аргыг илүү өргөн
ашигладаг. Тус судалгааны эх олонлогийн бүлгүүдийн стандарт хазайлт мэдэгдэж байгаа
болохоор 2 дахь аргыг ашигласан.
Хүснэгт 1.2 Түүврийн хэмжээ, салбар, ажиллагчдын тооны бүлгээр
Код Салбарын нэр
Ажиллагчдын тооны бүлэг
Дүн
1 2 3 4 5
A ХАА, ойн аж ахуй, загас барилт, ан агнуур 40 8 1 5 3 57
B Уул уурхай, олборлолт 11 9 3 16 64 103
C Боловсруулах үйлдвэрлэл 77 31 7 35 80 230
D Цахилгаан, хий, уур, агааржуулалт 2 6 1 7 25 41
E
Ус хангамж: Бохир ус зайлуулах систем, хог хаягдлын
менежмент болон цэвэрлэх үйл ажиллагаа
1 2 1 7 16 27
F Барилга 104 56 9 27 82 85
G
Бөөний болон жижиглэн худалдаа: Машин мотоциклын
засвар үйлчилгээ
424 79 12 59 92 666
H Тээвэр ба агуулахын үйл ажиллагаа 29 12 5 30 63 139
I
Зочид буудал, байр, сууц болон нийтийн хоолны
үйлчилгээ
37 14 2 15 17 85
J Мэдээлэл, холбоо 25 8 2 6 14 55
K Санхүүгийн болон даатгалын үйл ажиллагаа 30 5 2 9 20 66
L Үл хөдлөх хөрөнгийн үйл ажиллагаа 20 6 2 5 7 40
M
Мэргэжлийн, шинжлэх ухаан болон техникийн үйл
ажиллагаа
68 19 5 24 18 134
N Удирдлагын болон дэмжлэг үзүүлэх үйл ажиллагаа 40 14 4 11 22 91
P Боловсрол 40 64 35 166 83 388
Q
Хүний эрүүл мэнд ба нийгмийн халамжийн үйл
ажиллагаа
36 47 8 12 62 165
R Урлаг, үзвэр, тоглоом наадам 16 9 2 8 5 40
S Үйлчилгээний бусад үйл ажиллагаа 77 18 3 14 10 122
Нийт ААНБ 1077 407 104 456 683 2727

1.8. Мэдээлэл цуглуулалт,  боловсруулалт
Тус судалгааг улсыг хэмжээнд гүйцэтгэсэн бөгөөд мэдээллийг сургалтад хамрагдаж,
бэлтгэгдсэн судлаачид түүвэрт сонгогдсон ААНБ бүрээр зочилж, цуглуулсан. Судалгааны
асуулгыг хүлээж авахдаа мэдээллийн чанар, үнэн зөв байдлыг хангах үүднээс ярилцлагын
үед хийгдсэн аудио бичлэгтэй тулгалт хийх хяналтыг тогтмол явуулж, тодорхойгүй буюу
шаардлага хангаагүй мэдээллийг тодруулж, баталгаажуулсан. Цуглуулсан мэдээллийг
CSPro программаар бэлтгэн, засварласан, харин боловсруулалтыг Stata.15 программыг
ашиглан гүйцэтгэлээ.
1.9. Тайлангийн бүтэц, агуулга
Цалин хөлсний бүтцийн судалгааны тайлан нь дараах 7 бүлгээс бүрдэнэ. Тайлангийн
Бүлэг 1-т судалгааны аргачлалын талаар, Бүлэг 2-т цалин хөлсний бүтэц болох үндсэн
цалин, нэмэгдэл, нэмэгдэл хөлс, шагнал, урамшууллын талаар дэлгэрэнгүй, Бүлэг 3-т
судалгаанд хамрагдсан ААНБ-ын ажиллагчдын үндсэн цалингийн хэмжээг нас, хүйс, аймаг,
нийслэл, бүс, ажил мэргэжлийн үндсэн ангиллаар, ажиллагчдын тооны бүлэг болон эдийн
засгийн үйл ажиллагааны салбарын ангилал, хөдөлмөр эрхлэлтийн байдал зэргээр
тодруулна, мөн үйлдвэрчний эвлэлтэй эсэх тухай, Бүлэг 4-д хөдөлмөрийн хөлсний доод
хэмжээ /ХХДХ/ болон түүнээс багаар цалинжиж буй ажиллагчдын талаар, Бүлэг 5-д ажлын
өдөр болон ажлын цагийн үзүүлэлт, цар тахлын нөлөө, бусад хүчин зүйлтэй хэрхэн
холбогдож буй талаар, Бүлэг 6-д тус судалгаанд үндэслэн гарсан нийт болон үндсэн
цалингийн үр дүнг 2019 онд хийгдсэн судалгааны үр дүнтэй харьцуулсан үр дүн,
өөрчлөлтийг, Бүлэг 7-д Ажил олгогчдын хөдөлмөр эрхлэлт түүнтэй холбоотой гарсан
зардал тооцсон байдлаар харуулсан бөгөөд эцэст нь судалгааны дүгнэлт, санал
зөвлөмжийг оруулсан болно.

БҮЛЭГ 2
ЦАЛИН ХӨЛСНИЙ  БҮТЭЦ

БҮЛЭГ 2. ЦАЛИН  ХӨЛСНИЙ БҮТЭЦ
Тайлангийн энэ бүлэгт судалгаанд хамрагдсан ажиллагчдын нийт цалин хөлсний
бүтэц болох үндсэн цалин, нэмэгдэл, нэмэгдэл хөлс, шагнал урамшуулал зэрэг
бүрэлдэхүүнийг ААНБ-ын ажиллагчдын тооны бүлэг, байршил, аймаг, бүс, байгууллагын
хариуцлагын болон өмчийн хэлбэр, эдийн засгийн үйл ажиллагааны салбар, ажиллагчдын
нас, хүйс, боловсрол, мэргэжлийн үндсэн ангилал зэргээр харьцуулан үр дүнг танилцуулна.
2.1. Нийт цалин
Судалгаанд хамрагдсан байгууллагын ажиллагчдын нийт цалингийн дундаж улсын
хэмжээнд 1.087.7 мянган төгрөг байна.
Зураг 2.1 Ажиллагчдын нийт цалингийн бүтэц /хувь/
Нийт цалингийн 84.0 хувийг
буюу 913.1 мянган төгрөг нь
үндсэн цалин, 108.3 мянган төгрөг
буюу 10.0 хувийг нэмэгдэл цалин,
56.1 мянган төгрөг буюу 5.2 хувийг
нэмэгдэл хөлс, үлдсэн 10.2 мянган
төгрөг буюу 0.9 хувийг шагнал
урамшуулал эзэлж байна.
ААНБ-ын ажиллагчдын цалин
тооцож буй үндсэн үзүүлэлт болох
ажиллагчдын ажилласан жил, ур чадвар мэргэжлийн зэрэг, ажлын гүйцэтгэл буюу хийснээр,
ажлын байран дахь ажил үүрэг, албан тушаал гэсэн үзүүлэлтээр үндсэн болон нийт цалин,
цалингийн бүрэлдэхүүн тэдгээрийн дунджаар харьцуулан авч үзлээ.
Цалин тооцож буй үндсэн үзүүлэлтээр ажил олгогчдын 21.1 хувь нь ажиллагчдын
ажилласан жилээр, 5.3 хувь нь ур чадвар мэргэжлийн зэргээр, 25.5 хувь нь ажлын гүйцэтгэл
буюу хийснээр, 48.1 хувь нь ажлын байран дах ажил үүрэг, албан тушаал гэсэн үзүүлэлтээр
үндсэн цалин тооцож байна.
Зураг 2.2 Ажил олгогчдын цалин тооцож буй үндсэн үзүүлэлтээр /хувь/
ААНБ-ын ажиллагчдын цалин тооцож буй үндсэн үзүүлэлтээр ангилан, нийт
цалингийн хэмжээтэй харьцуулан харвал ур чадвар мэргэжлийн зэрэг, гүйцэтгэлээр буюу
хийснээр, ажил үүрэг, албан тушаалаар харгалзан тогтоосон нийт цалин улсын нийт
дундаж цалингаас 11.2 хувиар, ур чадвар мэргэжлийн зэрэг, ажил үүрэг албан тушаалаар
харгалзан үндэслэн цалингаа тогтоолгосон ажиллагчдын нийт цалин 7.3 хувиар өндөр
байна. Харин ажилласан жил, ур чадвар мэргэжлийн зэрэг, гүйцэтгэлд суурилан тогтоосон
цалинтай ажиллагчдын дундаж нийт цалин улсын дунджаас 26.2 хувиар бага байна.
21.1
5.3
25.5
48.1
Ажилласан жилээр Ур чадвар
мэргэжлийн зэргээр
Гүйцэтгэлээр буюу
хийснээр
Ажил үүрэг албан
тушаалаар
100% 84.0%
10.0%
5.2% 0.9%
Нийт цалин Үндсэн
цалин
Нэмэгдэл Нэмэгдэл
хөлс
Шагнал

Хүснэгт 2.1 Ажиллагчдын  нийт цалингийн бүтэц, цалин тооцож буй нийт үзүүлэлтээр /мян
төг/
ААНБ-ын цалин
тооцож буй
үзүүлэлт
Нийт
цалингийн
дундаж /мян,
төг/
Үүнээс: бүтэц, хувиар
Үндсэн
цалин
Нэмэгдэл
Нэмэгдэл
хөлс
Шагнал
урамшуулал
Улсын дундаж 1087.7 913.1 108.3 56.1 10.2
АЖ 1014.4 772.7 166.8 65.2 9.8
УЧ 1127.9 1022.9 60.7 42.5 1.8
ГХ 1031.6 941.5 53.6 33.6 2.8
АБ 1146.7 1004.8 78.9 49.4 13.6
АЖ + УЧ 1117.5 881.5 179.8 40.1 16.2
АЖ + ГХ 1010.9 813.5 117.2 73.6 6.5
АЖ + АБ 1071.6 920.7 113.5 35.8 1.7
УЧ + ГХ 1162.1 1024.4 120.5 11.4 5.8
УЧ + АБ 1167.1 884.6 147.9 119.7 14.9
ГХ + АБ 1119.7 945.9 84.1 79.0 10.7
АЖ + УЧ + ГХ 802.8 740.2 56.1 6.4 0.1
АЖ + УЧ + АБ 1112.8 967.3 142.4 0.0 3.1
АЖ + ГХ + АБ 1156.1 1148.7 6.2 0.4 0.9
УЧ + ГХ + АБ 1209.0 911.3 80.4 215.8 1.6
АЖ + УЧ + ГХ + АБ 1129.4 840.8 215.4 68.0 5.1
АЖ – Ажилласан жилээр ГХ- Гүйцэтгэлээр буюу хийснээр
УЧ – Ур чадвар, мэргэжлийн зэргээр АБ- Ажил үүрэг, албан тушаал
ААНБ-ын нийт цалингийн дунджийг байршлаар харьцуулан авч үзвэл Орхон аймаг
(1.161 мянган төгрөг), Улаанбаатар хотод (1.141 мянган төгрөг) улсын дунджаас 53.5 - 73.4
мянган төгрөгөөр илүү байна. Харин Булган аймаг (653.3 мянган төгрөг), Хэнтий аймагт
(860.5 мянган төгрөг) улсын дунджаас 227.2 - 434.4 мянган төгрөгөөр бага байна.
Ажиллагчдын улсын нийт цалингийн дундаж, цалин хөлсний бүтцийг ААНБ-ын байршил,
бүс ажиллагчдын хүйсээр харьцуулан хүснэгтээр харуулав.

Хүснэгт 2.2 ААНБ-ын  ажиллагчдын нийт цалингийн дундаж, байршил /мян төг/
Байршил, бүс,
аймаг, нийслэл
Нийт цалингийн дундаж
/мян, төг/
Үүнээс: бүтэц, хувиар
Үндсэн цалин Нэмэгдэл Нэмэгдэл хөлс Шагнал урамшуулал
Нийт Эр Эм Нийт Эр Эм Нийт Эр Эм Нийт Эр Эм Нийт Эр Эм
Улсын дундаж 1087.7 1151.9 1030.2 913.1 985.5 848.3 108.3 95.3 119.9 56.1 60.3 52.4 10.2 10.8 9.6
Баруун бүс 929.4 891.6 954.7 712.3 711.0 713.2 167.0 129.2 192.3 41.3 42.1 40.8 8.8 9.4 8.4
Баян-Өлгий 872.9 835.0 894.4 698.2 674.0 711.9 130.2 112.6 140.2 39.4 47.1 35.1 5.1 1.3 7.3
Говь-Алтай 1041.5 952.3 1084.2 746.6 750.0 744.9 262.1 177.7 302.5 23.3 17.8 25.9 9.5 6.8 10.8
Завхан 861.6 804.1 893.3 689.7 672.0 699.4 140.5 111.0 156.8 15.2 8.8 18.7 16.3 12.3 18.5
Увс 946.9 901.6 982.6 692.4 683.3 699.6 191.8 161.3 215.8 52.4 37.2 64.4 10.3 19.8 2.8
Ховд 930.1 959.2 895.5 752.0 788.9 708.0 98.0 80.9 118.4 77.0 85.3 67.0 3.1 4.0 2.1
Хангайн бүс 985.5 1026.4 958.9 725.9 741.1 716.1 156.7 161.4 153.7 89.0 107.0 77.3 13.8 16.9 11.8
Архангай 945.9 1003.4 914.8 733.9 771.3 713.6 106.7 107.0 106.5 89.8 112.4 77.6 15.5 12.6 17.1
Баянхонгор 1079.1 1002.0 1115.4 730.6 721.7 734.8 249.6 200.1 272.8 83.3 70.1 89.5 15.6 10.0 18.2
Булган 653.3 609.3 688.3 575.3 584.6 567.9 77.6 24.4 119.9 0.0 0.0 0.0 0.4 0.3 0.4
Орхон 1161.1 1347.3 1042.8 808.3 869.7 769.2 195.3 269.2 148.4 133.3 164.1 113.7 24.2 44.3 11.5
Өвөрхангай 893.3 844.6 928.3 642.8 603.2 671.2 131.7 82.9 166.8 118.8 158.5 90.3 0.0 0.0 0.0
Хөвсгөл 899.7 931.8 872.3 707.1 714.4 700.9 145.3 159.6 133.0 36.2 48.5 25.7 11.1 9.3 12.6
Төвийн бүс 1026.1 1087.4 982.3 798.7 860.5 754.5 123.1 108.3 133.8 85.4 94.8 78.6 18.9 23.8 15.4
Говьсүмбэр 975.3 982.5 971.2 717.3 725.8 712.5 71.1 65.1 74.6 163.9 172.1 159.1 23.0 19.5 25.0
Дархан-Уул 1028.5 1177.7 921.5 749.9 812.4 705.1 142.9 169.6 123.8 91.5 129.9 63.9 44.2 65.7 28.7
Дорноговь 1004.1 1047.3 974.7 796.4 884.3 736.8 116.9 68.6 149.6 89.7 93.3 87.2 1.1 1.1 1.2
Дундговь 974.2 880.7 1010.7 694.2 689.7 695.9 190.2 120.5 217.3 73.7 61.1 78.6 16.2 9.4 18.9
Өмнөговь 1035.1 1068.2 1006.3 913.7 931.3 898.4 36.2 28.9 42.6 84.5 107.9 64.1 0.7 0.1 1.2
Сэлэнгэ 1047.5 1057.6 1039.1 818.3 900.0 749.9 132.8 106.7 154.6 86.7 46.8 120.1 9.8 4.0 14.5
Төв 1078.1 1103.5 1054.7 903.6 956.9 854.2 119.3 96.7 140.3 53.1 48.5 57.3 2.1 1.4 2.9
Зүүн бүс 1011.5 1114.1 946.8 779.0 852.9 732.4 177.2 187.5 170.7 48.2 64.6 37.8 7.1 9.1 5.9
Дорнод 1068.6 1219.2 963.2 807.3 915.0 731.9 214.5 263.1 180.5 38.1 35.1 40.2 8.7 6.0 10.6
Сүхбаатар 1064.4 1159.8 1007.8 797.8 873.4 752.8 186.4 160.8 201.6 71.1 105.7 50.5 9.2 19.8 2.9
Хэнтий 860.5 861.0 860.2 711.8 710.1 712.7 104.7 68.9 124.6 41.7 78.0 21.4 2.3 3.9 1.4
Улаанбаатар 1141.2 1204.8 1074.8 999.7 1069.0 927.1 84.7 76.0 93.7 48.4 51.2 45.5 8.5 8.6 8.5
Улаанбаатар 1141.2 1204.8 1074.8 999.7 1069.0 927.1 84.7 76.0 93.7 48.4 51.2 45.5 8.5 8.6 8.5

Цалин хөлсний бүтцийг  бүсээр харьцуулан авч үзвэл Улаанбаатар хотын ААНБ-ын
ажиллагчдын нийт цалингийн 87.6 хувь нь үндсэн цалин, 7.4 хувь нь нэмэгдэл, 4.2 хувь нь
нэмэгдэл хөлс, 0.7 хувийг шагнал урамшуулал байгаа нь улсын дундажтай харьцуулахад
нийт цалинд эзлэх үндсэн цалин илүү харин нэмэгдэл, нэмэгдэл хөлс, шагнал урамшуулал
бага байна. Орон нутагт эсрэгээр буюу нийт цалинд эзлэх үндсэн цалингийн хувь улсын
дундажаас бага, нэмэгдэл, нэмэгдэл хөлс, шагнал урамшуулал хувь өндөр байна.
Зураг 2.3 Ажиллагчдын нийт цалингийн дундаж, бүсээр /хувь/
Эдгээр үзүүлэлтийг хүйсээр харьцуулан харвал бүсүүдийн эрэгтэй ажиллагчдын
нэмэгдэл хөлс 0.4 - 2.4 пунктээр, шагнал урамшуулал 0.2 - 0.6 пунктээр өндөр, харин
эрэгтэй ажиллагчдын нэмэгдэл нь эмэгтэй ажиллагчдаас 0.3 - 5.7 пунктээр бага байна.
Зураг 2.4 Ажиллагчдын нийт цалингийн бүтэц, бүс, хүйсээр /хувь/
Нийт цалинд олговор оруулан тооцсон байдлаар ажил олгогчийн үйл ажиллагаа
эрхэлж буй байршил бүсээр харьцуулан авч үзвэл олговрын хэмжээ Баруун бүсэд (1.7 хувь)
хамгийн өндөр бол Улаанбаатарт (0.9 хувь) хамгийн бага байна. Харин Улаанбаатарт нийт
цалингийн (олговор оруулснаар) 86.8 хувийг үндсэн цалин эзэлж байгаа нь бусад бүсүүдтэй
харьцуулахад хамгийн өндөр хувийг бүрдүүлдэг байна.
.
913.1
712.3 725.9
798.7 779.0
999.7
108.3
167.0 156.7 123.1
177.2
84.7
56.1 41.3
89.0 85.4
48.2 48.4
10.2 8.8 13.8 18.9 7.1 8.5
1087.7
929.4
985.5
1026.1 1011.5
1141.2
Улсын дундаж Баруун бүс Хангайн бүс Төвийн бүс Зүүн бүс Улаанбаатар
Үндсэн цалин Нэмэгдэл Нэмэгдэл хөлс Шагнал урамшуулал Нийт цалин
14.5 15.7
10.0
16.8
4.7
10.4 8.7
5.8
1.1 1.6 2.2 0.8
79.7
72.2
79.1
76.6
Баруун бүс Хангайн бүс Төвийн бүс Зүүн бүс
Эрэгтэй
Шагнал урамшуулал Үндсэн цалин
20.1
16.0 13.6
18.0
4.3
8.1 8.0
4.0
0.9 1.2 1.6 0.6
74.7 74.7 76.8 77.4
Баруун бүс Хангайн бүс Төвийн бүс Зүүн бүс
Эмэгтэй
Нэмэгдэл Нэмэгдэл хөлс
 


	29. 25
Зураг 2.5 Ажиллагчдын  олговор тооцсон нийт цалингийн бүтэц /хувь/
2.2. ААНБ-ын эдийн засгийн үйл ажиллагааны салбараар нийт цалин
Судалгаанд хамрагдсан ААНБ-ын ажиллагчдын нийт цалингийн дунджийг эдийн
засгийн үйл ажиллагааны салбараар авч үзвэл уул уурхай, олборлолтын салбарт
ажиллагчдын нийт цалин хамгийн өндөр буюу улсын дундажаас 46.4 хувиар ахиу байна.
Түүнчлэн санхүү болон даатгалын үйл ажиллагааны, цахилгаан, хий уур, агааржуулалтын,
мэдээлэл холбоо, барилга, үл хөдлөх хөрөнгийн үйл ажиллагаа, мэргэжлийн шинжлэх
ухаан болон техникийн үйл ажиллагаа, тээвэр, агуулах, боловсруулах үйлдвэрлэлийн
салбарын ажиллагчдын нийт цалингийн дундаж улсын дунджаас өндөр байна. Бусад
салбарын хувьд нийт цалингийн дундаж улсын дунджаас бага байна. Үйлчилгээний бусад
үйл ажиллагаа болон хөдөө аж ахуй, загас барилт, ан агнуурын салбарын ажиллагчдын
нийт цалингийн дундаж хамгийн бага буюу нийт дунджаас 20.6 – 35.9 хувиар бага байгаа
юм.
Зураг 2.6 ААНБ-ын ажиллагчдын нийт цалингийн дундаж, салбараар /мян төг/
Эдийн засгийн үйл ажиллагааны салбараар ААНБ-ын ажиллагчдын нийт цалингийн
бүтцийг авч үзвэл цахилгаан хий, уур агааржуулалтын хангамжийн салбарт ажиллагчдын
нийт цалингийн бүтцэд эзлэх үндсэн цалин 61.7 хувь байгаа нь бусад салбартай
харьцуулахад бага боловч нэмэгдэл, шагнал урамшуулал өндөр байна. Мөн хүний эрүүл
75.3 72.6 76.9 75.8 86.8
17.7 15.7 11.8
17.3
7.4
4.4
8.9 8.2 4.7 4.2
0.9 1.4 1.8 0.7 0.7
1.7 1.4 1.3 1.5 0.9
945.7
999.2
1039.3 1027.1 1151.3
Баруун Хангайн Төвийн Зүүн Улаанбаатар
Үндсэн цалин Нэмэгдэл Нэмэгдэл хөлс Шагнал урамшуулал Олговор Нийт цалин
697.4
863.2
887.4
930.6
971.2
1011.3
1052.7
1057.8
1064.6
1094.6
1121.2
1176.7
1177.8
1205.4
1317.3
1397.4
1429.6
1592.8
Үйлчилгээний бусад үйл ажиллагаа
Хөдөө аж ахуй, загас ан агнуур
Урлаг, үзвэр , тоглоом наадам
Зочид буудал, байр сууц болон нийтийн…
Боловсрол
Усан хангамж, бохир ус, хог хаягдлын…
Удирдлагын болон дэмжлэг үзүүлэх үйл…
Бөөний болон жижиглэн худалдаа машин…
Хүний эрүүл мэнд ба нийгмийн халамжийн үйл…
Боловсруулах үйлдвэрлэл
Тээвэр ба агуулахын үйл ажиллагаа
Мэргэжлийн шинжлэх ухаан болон техникийн…
Үл хөдлөх хөрөнгийн үйл ажиллагаа
Барилга
Мэдээлэл холбоо
Цахилгаан, хий уур, агааржуулалт
Санхүүгийн болон даатгалын үйл ажиллагаа
Уул уурхай
Улсын дундаж
1.087.7

мэнд ба нийгмийн  үйл ажиллагааны салбарын ажиллагчдын хувьд дээрхитэй ижил
үзүүлэлттэй байлаа.
Салбарын нийт цалингийн бүтцийг ажиллагчдын хүйсээр харьцуулж авч үзвэл
санхүүгийн болон даатгалын үйл ажиллагааны салбар, үл хөдлөх хөрөнгийн үйл
ажиллагааны салбарын эмэгтэй ажиллагчдын нийт цалингийн 96.9 - 98.0 хувийг үндсэн
цалин бүрдүүлж байгаа нь тухайн салбаруудын эрэгтэй ажиллагчдын үндсэн цалингаас 0.7
- 1.6 пунктээр илүү байсан.

